
Umræður, ákvarðanir, niðurstöður: Verklok: Ábyrgur: 

1. Fundarstjórn og fundarritun 

Jón Júlíusson formaður GKG setti fundinn og lagði til að Tómas Jónsson yrði 

fundarstjóri og Sigurjón Sigurjónsson yrði fundarritari. Fundarmenn samþykktu það 

með lófataki. 

Fundarstjóri gekk úr skugga um að til fundarins hefði verið boðað samkvæmt lögum og 

væri hann því lögmætur. 

 

  

2. Skýrsla stjórnar um störf og framkvæmdir á liðnu starfsári 

JJ formaður flutti skýrslu stjórnar. Fór hann yfir störf stjórnar á starfsárinu og 

breytingar á hópi starfsfólks. Fram kom að breytingar á deiliskipulagi á svæði GKG 

hafa gengið hægt en útlit er fyrir að hreyfing sé að komast á málið. 

Guðmundur Daníelsson íþróttastjóri GKG kynnti starfsemi íþróttasviðs og fór yfir 

fjölda og árangur þeirra, sem æfðu og kepptu á vegum félagsins.  

Sigurður Kristinn Egilsson formaður vallarnefndar fór yfir framkvæmdir á síðasta 

starfsári. Hann benti á nauðsyn þess að reisa nýtt áhaldahús. Kate Stillwell vallarstjóri 

fór yfir helstu verkefni sín í sumar. Þau helstu voru að stýra næringu grass á flötum og 

nýtt vökvunarkerfi. 

Fyrirspurnir og athugasemdir við skýrslu stjórnar: Gunnar Johnsen spurði hvenær 

félagsmenn mættu eiga von á að spila á nýjum skógarvelli. JJ formaður segir að slíkur 

völlur verði líklega opnaður innan 10 ára. 

 

 

 

 

 

 

 

3. Ársreikningur  

Agnar Már Jónsson framkvæmdastjóri kynnti ársreikning síðasta starfsárs. 

Rekstrarhagnaður ársins var rúmar 42 m.kr. 

Eggert Ólafsson spurði um hve mikill hluti leigutekna væri til kominn vegna Trackman 

herma. Framkvæmdastjóri svaraði að hluti Trackman væri 82 m.kr., leiga golfbíla væri 

4 m.kr. Hann áætlaði að framlegð Trackman væri um 50 m.kr. 

Endurskoðaðir reikningar voru samþykktir samhljóða. 

 

  

4. Rekstrar- og fjárfestingaráætlun 

AMJ framkvæmdastjóri kynnti rekstrar- og fjárfestingaráætlun næsta starfsárs. Árgjöld 

næsta starfsárs verða 165.000 krónur. Fækkað verður um 50 félaga. Ráðið verður í nýtt 

starf garðyrkjustjóra. Íþróttasvið verður fullmannað, mótum fækkar á milli ára. Gert er 

ráð fyrir sömu nýtni á hermum með 3,5 % hækkun á gjöldum. Guðrún hættir á 

skrifstofunni og ákveðið hefur verið að úthýsa bókhaldi. Áætlaður rekstrarhagnaður á 

næsta starfsári er 42,5 m.kr. 

Áætlaðar fjárfestingar í tækjum á næsta ári eru 54 m.kr. Þeim er skipt í fyrsta forgang, 

44 m.kr., og annan forgang, 10 m.kr. 

Spurt var hvort hugað hefði verið að því að hafa sérárgjald fyrir Mýrina og annað fyrir 

Leirdalinn. Framkvæmdastjóri svaraði að það væri erfitt í framkvæmd m.a. vegna þess 

að Mýrin er mjög þéttsetin. Auk þess væru 400 manns á biðlista í félagið. 

 

  

5. Lagabreytingar 

Fyrir fundinum liggja lagabreytingar, sem fjalla um eftirfarandi atriði: 

• Aðalfundur skuli haldinn fyrir 10. desember ár hvert 

• Stjórn setji sér starfsreglur 

• Heimild stjórnar til að vísa félagsmönnum úr klúbbnum 

• Kynhlutlausari málnotkun 

• Uppfylla kröfur um almannaheillafélög 

Framkvæmdastjóri kynnti lagabreytingarnar og tilgang þeirra. Tillögurnar voru 

samþykktar af fundarmönnum. 

 

6. Kosning formanns 

Eitt framboð til formanns hafði borist fyrir aðalfund. Jón Júlíusson núverandi formaður 

býður sig fram og er sjálfkjörinn. 

 

  

7. Kosning fjögurra meðstjórnenda 

Fimm framboð til stjórnar bárust innan tilskilins frests fyrir aðalfundinn. Því þurfa að 

fara fram kosningar. Í framboði eru 

• Einar Þorsteinsson, fjármálastjóri Reita og stjórnarmaður GKG 

• Ragnheiður Stephensen, kennari við Garðaskóla og stjórnarmaður GKG 

• Sigmundur Einar Másson, fjármálafræðingur/sérfræðingur í stafrænum 

lausnum og stjórnarmaður GKG 

• Sigurjón Sigurjónsson, verkfræðingur og stjórnarmaður GKG 

• Þorsteinn Geirsson, framkvæmdastjóri Atomatika 

 

Kjörnefnd sá um framkvæmd kosninga. Úrslit urðu þessi: 

78 greiddu atkvæði, eitt var ógilt. 

 

• RS 72 atkvæði 

• SEM 64 atkvæði 

• EÞ 60 atkvæði 

• SS 53 atkvæði 

• ÞG 48 atkvæði 

 

Ragnheiður, Sigmundur, Einar og Sigurjón eru því réttkjörin í stjórn GKG til tveggja 

ára. 

 

 

 

 

 

 

 

 

 

 

8. Kosning endurskoðanda eða endurskoðendafélags 

Stungið var upp á Ólafi Má Ólafssyni hjá KPMG sem endurskoðanda félagsins. Það 

var samþykkt samhljóða. 

 

  

9. Önnur mál 

Úlfar Jónsson kynnti niðurstöður nýjustu viðhorfskönnunar meðal félagsmanna. 

Agnar framkvæmdastjóri kynnti fyrirhugaðar breytingar á rástímabókunarkerfi. Einnig 

var samþykkt að sól og blíða verði næsta sumar. 

Kristján Snædal kvaddi sér hljóðs og kynnti að hópur eldri kylfinga hefði styrkt 

unglingastarf klúbbsins um 400.000 krónur. 

Háttvísibikar GKG var afhentur Karen Lind Stefánsdóttur. 

 

  

 

Jón Júlíusson formaður þakkaði fundarmönnum fyrir fundarsetu og sleit fundi. 


